
 
 

 
 

 

 

 

 

2025-2026 Ukiuq Tamaat Unniudjutit 

Havagvia Niruaqtulirijit Atan'ngujarjuangat 

 

Ilaujullu unniudjutit talvuuna Niruarvikhamik Miijakhamik 

Sanirajarmi Pangnirtuumilu 

 

 

 

 

 

 

 

 

 

 

 

 



 
 

 

 

 

 

 

 

 

 

 

 

 

 

 

 

 

 

 

Aajjiliuqhimajuq Niruarnikkut Nunavunmi © 2026  

Naunairjumirumaguvit pijaangatluuniit aadjiliukhimajunik uminga ilitugidjutikharnik kituliqaak 

Nunavutim ilitagijauhimajunik uqauhirnik hivajarlugu:  

Niruaqtakhat Nunavut    800-267-4394 

41 Sivulliq Avenue      800-269-1125 

Titigaqaqvia 39 Kangirliniq, NU   www.elections.nu.ca  

X0C 0G0     info@elections.nu.ca  

mailto:info@elections.nu.ca


 
 

Kiran Situt 

Halu Uqaqtittiji, 

Malikhugit pitqujauhimajut uvani Nunavunmi Niruarnikkut Maligarmi, ilangani 196, 

quviahuktunga tunijaaffingni uuminnga Niruarnikkut Nunavunmi ukiuq tamaat unniudjutaa 

uvunga maniliqinikkut ukiungani 2025-2026. 

Kangiqhidjutit 

Una ukiuq tamaat unniudjut uqautigijait hulipkaidjutait Havagviata Niruaqtulirijit Atan'ngujap 

maniliqinirmut ukiungani 2025-2026. 

Avikturnianni niruaqtittijut uvani Tattiarnaqhilirvia 2025 kinguagut tatqiqhiutini 

upalungaijaqhutik imaalu akhuraaluk havakpauhiinnik Niruaqtulirijikkut Nunavunmi havaktingit 

Ataniqarvianni Kangirlinirmi imaalu havallaktut havaktit niruaqtinnatik. 

Niruaqtulirijikkut Nunavunmi munarivaktait malruuk niruarvikhanik Miijakhanik Sanirajarmi 

Pangnirtumilu Qiqaijalirvia 2026.  

Kangiqhipkaidjut Havagvianun Niruaqtuliqinikkut Havaktimun 

 

Havagvia Niruaqtuliqijit Havaktiata (Niruarnikkutt Nunavut) inmikuuqtuq havagvik hapkununga 

Maligaliurvingmun Nunavunmi tapkua munarijaujut haffumanga Atangujamin Niruaqtuliqijit 

Havaktianin. Niruaqtulirijikkut Nunavunmi munaqhivaktut munaqhiplutik aulapkaidjutikhainik 

avikturniinni hamlatkuni niruaqtitinikkut imaalu niruarviinni atani uumani Nunavunmi 

Niruarnikkut Maligaq, ukuallu niruarvikhanik atani uumani Niruarnikkut Maligaq. Talvuuna 

allamik angirutikharnik, Nigualiqijunik Nunavunmi titiqiqidjutiliqivaktun nunalaani 

pidjutikharnik taangaliqinikkut niguarutikharnik talvuuna Taangaliqinikkut Maligaq talvani 

Havagviani Kiinaujaliqijitkutni. 

Taima nanminikkut havaktiupluni, tamna Angijuqaak Niruaqtuliqijunik Havakti kiugiaqaqtuq 

talvunga Maligaliurjuarvingmun talvuuna Uqaqtittijiitigun. Una pidjutaujuq Havagviat 

Niruaqtulirijit Atan'ngujarjuap munaqhijanginni niruarvikhanik imaalu niruarvikhanik 

ihuiguhuutiqangittumik, aulapkainahuaqhugit ihuarnirit tamainut niruarutikhanut 

havaktaunikhanut tamainut Nunavummiunut. Tamna Niruaqtuliqijunik Havaktiluaq 

tikuaktauhimajuq talvanga Kamisinamin Nunavunmi saivanik ukiunganik aulajukharnik. 

Atan'ngujat Ikajuqtiillu Katimajiit munaqhivaktut maningnik atuqtukhanik havaktuliqijitkullu 

pitqujauhimajunik Niruaqtaunikkut Nunavunmi. Tamna Niruaqtuliqijunik Havakti piqaqtukhaq 

ilituqhaijukhaq ukiuk tamaat talvunga Maligaliurjuarvingmun, umingalu ilituqhaijukhaq 

talvuuna nigualiqinikkut/niguarutikharnik hulilukaaktunik. Hapkua uniudjutit ilauniaqtut 

pitquidjutinik tapkua Niruaqtuliqijit Havaktia ihumagijait ikajuutauniaqtut ihuaqhijuumirlugu 

una Nunavunmi Niruarnikkutt Maligaq uvalu niruarnikkutt/ havauhiit. 

Niruaqtittijit Nunavut havaqatigivaktait amigaittut inuit nanminirijaujullu paatnagiik taimaa 

niruaqtittivaktut niruaqtittijullu aulavagiakhainik ihuaqpiaqtumik ihuaqtumiklu. Maligaliqijit, 

qaritaujakkuurutikhanut (IT) ikajuutikhat, nunaujaliqinikkut naunaitkutikhat atuqtakhat (GIS) 

munarijakhait, ihivriuqhinikkut munaqhidjutikhat, ukuallu qaritaujakkut niruaqtit 

tutquumavikhainik munaqhidjutikhainik (EVDM) ikajuutikhainik tamaita munarijaujut ahianit 

ajuiqhattiaqhimajunit kantraqaqtunut. 

Havagvik talvaniittuq Kangirlinirmi imaalu havaktiqaqtut hitamanik havagaanginaqtunik. 

Atuqtilugu niruarnikkutt ukiuq, havaktut amigairjuumijut, havakaffuktut uvalu katulaaktut 

niruarnikkutt havaktit amigairjuumiblugit havaktut imaavjak 200 havaktit. 

Hulidjutit 2025-2026 

Aviktuqhimajuni Niruarutit  

Saivani aviktuqhimajuni niruarutit nakuujumik havaktaujut uvani Tattiarnaqtuq 27th, 2025. 

Takulugu una Niruarnikkut Unniudjuti iliuraqtaujuq Maligaliurvingmi Qiqaijarluarvia 21st, 2026. 

Nutaat kiklikhait, pitqujaujut hapkunanga NEBC Kikliitigut Katimajiinin, atuqtauliqtut 

niruarnikkutt. Agijumik havaat havaarijaujut nunaujaliufaariagani igluukhat aturlugit ukua nutaat 

kiklikhait, atuliqhimajut aqagungurmat aturuirniganit Siksiujuq Maligaliurvingmi.  

Atan'ngujaqarviat havaktingit Kangirlinirmi ukuallu havallaktut havaktit niruarnaqhititlugu 

havakpiakpaktut amihuni tatqiqhiutini niruaqtitijut ihuaqtumik ihuaqtumiklu. 

Ilitaqhidjutait 

Qujagiqpiaqtaa Ezra Green nunaujaliurmat nutaanik kiklikhainik, unalu Randy Miller 

akhuungnaqtumik ikajuutaanun taijauhimajunun niguagutinun uvalu qilamiungnikkut 

niguagutinun, pidjutigiblugu Kanatap Titiqiqivikkut havanginikkut. 

Qujagijumajara Jaban David hapkunanga Naikoon Technologies ikajuutainun munaridjutainun 

ITkunun ilaujut. 

Qujagijumajatkalu Ms. Martine Dupont unalu Mr. Francois Fortin ikajuqpiakpangmata 

ihuaqhaiplutik, munaqhiplutik niruarvikhanik aulladjutikhainnik, imaalu tunihivakhutiklu 

titiqqiqinirmut atan'ngujauplutiklu ikajuutikhainnik Niruarvikhat Ubluani Iqalungni. 

Ilihaidjutit  

Niruaqtulirijikkut Nunavunmi Havaqatigiiktut unalu Atanilluaq Niruaqtulirijit Havagvia 

aallatqiiktunik ajuiqhaudjivaktut Niruaqtulirijit imaalu Ikajuqtit Niruaqtuliqijit pingahuni 

avikturniinni Niqiliqivik uumanilu Apitilirvia 2025. 

Katimapkaidjutit/Katimarjuarutit 

Tamna Angijuqaak Niruaqtuliqijunik Havakti ilauvakhimajuq talvani Kanaitian Niguagianganik 

katimajuarutmi aulatitivakhimajuq talvuuna Democratic Engagement Exchange talvani 

Montrealmi Qiqaijarluarvia 2025mi. 

Atan'ngujaq Niruaqtulirijiitkut Havaktinga ilauvaktuq ukiuq tamaat CCEO katimarjuarutaani 

Whitehorse-mi Taaqhivaliavia 2025-mi. 

Pamela Painchaud ilauvakhimajuq talvani 'Kangikhidjutikharnik Niruarnikkut 

Titiqiqidjutiliqijunik' ilihairutikharnik aulatitivakhimajuq tapkuninga Kanaitian Niruaqtuliqijunik 

Ilitagijauhimajunik Ajuiqhautikharnik, havagviangit talvani Titiraqtiujuq Niruarnikkut 

Tutqikhailiqijunik, tatqiqhiunmi Ubluqtuhirvia 2026 nunaani Calgary.  

Niruarvikhat 2025-2026 

Sanirajak Mijaat niruarvikhat 

Kinguagut taimaarmat Miija Philip Anguratsiaq, niruarvikhaq Sanirajarmi niruaqujijut 

Qiqaijalirvia 2nd, 2026.  

Talimat niruaqtaujumajut akimanahuaqtut, unalu Jaypetee Audlakiak niruaqtaujuq nutaaq 

Miijanguqhuni. 

Qanuriniit niruarvikhat. Niruaqtut takujut 27.31 pusat niruaqtunik. 

Kingulliq Atia Hivuliq Atiit Niruarutit 

Pijaujut 

Audlakiak  Jaypetee 47 

Curley  David 13 

Idlaut Joey 25 

Kipsigak Ammie H 17 

Kaernerk Jason  15 

Pangnirtung Mijaa niruarvikhaq 

Niruarvikhaq tuhaqtitaujuq Qiqailruq 30mith, 2026, taimaarmat Miijaa Lynn Mike 

Malruuk niruaqtaujumajuk akimanahuaqtuk, unalu Umar Kukkadi niruaqtaujuq nutaaq 

Miijanguqtuq. 

 

Niruaqtut takujut 31.78 pusat niruaqtut niruaqtuqtut. 

Qanuriniit niruarvikhat. 

Kingulliq Atia Hivuliq Atiit Niruarutit Pijaujut 

Kukkadi  Umar 196 

MacDougall Cathy  35 

Upalungaijaqhimajut Hulidjutit 2026-2027 

• Nutannguqtiqhimaarlugit niruaqtit najugaaniklu naunaitkutait Nunavunmi Niruaqtit 

Titiraqhimajut tutqumavianni tutquumavianni. 

• Ihaangniq ilaupkarlugit nutaat uvalu niruaqataaqtut tuhaqtidjutikkut, tuhaqtitinikkut, 

uvalu inungnun ilihangnikkut angajukhiit iliharviini. 

• Aulahimaaqtumik atulirlugit uvalu ihuaqharlugit nutaat alrujaqtuqtut atuqtaujukhat 

niruarvingni, ilaujut qagitaujakkut niguagutikkut makpiraat, tahamaniilutik 

unguvaqtiqtut, uvalu qagitaujakkut niruaqtunun atiliurnikkut. 

• Ihaangniq havagvingnun, nanminiqaqtunun, timiujununlu iliharjuummivingni 

iliharnirmun ilihaqtunun, himauhiqataaqtut havaktit, aaniarviliaqtut tingmijut 

munaqtiillu, itiqtauhimajullu akhuurutigilugu ilituqhaidjutit aalakiinun inungnun 

vuutirnirmun pijakhat, Taijauhimajullu Niruarutit Titiraqarvikkut. 

• Nutannguqtirlugit, havaktaulutik, aquiqturlutik, imaalu ihuaqhailutik tamajakhanik 

tamajakhaniklu tuniuqhaqtakhanik nunallaanut hivuani niruarvikhat ubluani. 

Niruarvikhat 

Ataani uumani Nunavunmi Niruarnikkut Maligarmi, niruarvikhanik pipkaittaaqtun MLA-nun 

miijanunlu. Niruaqtulirijikkut Nunavunmi upalungaiqhimaniaqtut munarilugit hapkuat 

niruarvikhat. 

• Niruarvikhaq Maligaliuqtimun niruarvianun Hudson Bay aulaniaqtuq Apitilirvik 28, 2026 

Niguarutit 

Niruaqtulirijikkut Nunavunmi upalungaikhimaniaqtut munaqhilutik niruarvikhanik ataani 

Niruarvikhanik Maligaq imaalu nunamingni taangaliqinikkut niruarvikhanik atani 

Taangaliqinirmut Maligarmi. 

Maligaliqinikkut Pitqujauhimajut 

Havagvia Niruaqtulirijikkut Havaktiata (OCEO) havagumajuq aulapkainikkut itquumajumik, 

tautungnaqtumik, nakuujumiklu niruarnikkut pidjutaani. Iniqtiqhugu una pitqujaujuq, OCEO-kut 

ihuaqtumik ihivriurniaqtait niruaqtaunikkut maligat, titiqqiviliqidjutit atuqpagainnik, 

aulapkaidjutikhainiklu, imaatullu pittaaqtut, ihuaqqata, tunihiluni pitqujauhimajunik 

maligaliurvingmi ihuaqhaqtaujukhanik ihuaqtumut atan'ngujamut. 

Hapkuat pitqujauhimajut ihuaqhautauniarunaqhijut hapkuninga: 

• Akiliqtakhat Akiit: Ihivgiurlugit uvalu ihuaqharlugit akiliuhiakhat havauhiit pijaangini 

ihuangnikkut, ihuangnikkut, uvalu nalaumalugit tadjamin atugahat uvalu auladjutikkut 

pijakhat. 

• Havangnikkut Ikaarnikhait: Ihivriurniq havaktunut ikaarninnginik, ihuarhainiq 

atuqtaujut, havaangillu munariniq atuliqtitaugiami nakuujumik, angirutinga, havaktullu 

nakurudjutinganik. 

• VORO Naunaitkutikhangit: Ihuaqhijuumirlugit uvalu aadjikiilirlugit hapkua VORO 

(Vuutingnikkut Havagvia Niruarnikkutt Havakti) atugahait ihuaqhijuumigiangani 

kivgaqtuutit uvalu niruarnikkutt havauhiit tutqiqhaidjutait. 

• Itqumajumik Uuktuqtukharnik Atuqtakhangit: Tutqittiarningit, nutaannguqtirlugit, 

unalu hakugikhijuummirlugit aturnaqtut malikhimajangit, titiqqangit malikhimajangit, 

unalu tukhiutijangit piliriakhat uuktuqtunut. 

• Kiinaujaliqinirmut Unniudjutit: Ihuaqhijuumirlugit uniudjutit pijakhat pijaangini 

ihuarnirit, tautungnaqtut, kiunautillu niruarnikkutt maniliqtuidjutait. 

• Ihivriurniq Taiguagakhaq: Hakugikhijuumirlugit ihivriungnikkut havauhiit pijakhallu 

ikajuutikhat maligahanun, munaridjutit hakugikhijuumirlugillu inungnun ukpirijaujut. 

Unaluttauq, OCEO-kut atanniqtuidjutiqaqtut naunaiqhilutik pitqujilutiklu maligaliurvingmi 

aallanguqtakhanik aallaniklu hunanik tapkua atuqtauniaqtut atuqtilugu niruarnikkutt auladjutit, 

ulapiqutaujut, tigumidjutiqaqtuniluuniin ilauqatigiingnikkut. 

Tamaita pitqujauhimajut naunaittiaqhimajukhaujut, tuhaqtitaulutik aulapkaidjutikhanut 

atuqpakhimajainnit, tigumiaqtiujut kiudjutainit, imaalu nakuukpiaktunik atuqtakhainnik, imaalu 

ihuaqhautikhainnik pittaaqtanginnik, ihuaqtumik, imaalu ihuarnikhanik niruarnikkut 

atuqtakhainnik. 

Havaktinut Pivalliadjutikhat 

Niruaqtulirijit Nunavut pivikhaqaqtittiniaqtut havaktiinnut ajuiqhavikhainnik ajuittiarnirmunlu 

pivalliavikhainnik havaqatigiplugit Kanatap nunallaangginni niruarnikkutt atan'ngujait katimajiit.  

Ilaliutihimajuq C – Maniit Naunaitkut Naitumik Titiraqhimajuq 

Tuhaqtitakhaa Atanilluaq Niruaqtulirijit Havaktianit  

Maniit Atugakhanut Unniudjutit nungudjutaanut Qiqaijalirvia 31, 2026 

Ukiungani 2025-2026 

 

  

UNNIQTUTA 

Maniit 

Ukiunganun 

Atuqtukhat 

Maniit 

atuqtaujut 
Aktilanga 

Akiliuhiakhat 1,073,000 826,044 246,956 

Havakaffuktut Ihariagijaugaangata 

Akiliuhiangit 
0 242,147 (242,147) 

Havaktut Ikajuutait 0 25,000 (25,000) 

ATAUTTIMUT AKILIUHIAQHAIT 1,073,000 1,093,191 (20,191) 

Tingmidjutikhanut 

Aullarutikhainullu 
50,000 257,537 (207,537) 

Atuqtakhanut Tamajanullu 50,000 56,162 (6, 162) 

Niuviktauhimayut Pivikhaqautikhat 50,000 142,462 (92,462) 

Havaamut Kaantrangit 1,675,000 974,168 700,832 

Akiligakhat uvalu Akiliqtuqtaujut 100,000 15,990 84,010 

Aalat Akiliqtugakhat 31,000 0 31,000 

Illuaqtut Piqutingit 0  4,414 (4,414)       

Qaritaujat Aturutingit unalu 

Qaritaujakkut Maliktakhangit 
0 69,422 (69,422) 

ATAUTTIMUT AALAT 

AKILIQTUGAKHAT 
1,956,000 1,520,155 435,845 

Atauttimut Mangit 3,029,000 2,613,346 415,654 

ᓄᓇᕗᒻᒥ ᒪᓕᒐᓕᐅᕐᕕᒃ 
Nunavut Maligaliurvia 

Legislative Assembly of Nunavut 

Assemblée législative du Nunavut 


